Will noheim

(Musik:Schweess-Fööss/Text:H.Geuenich)

Ich wor noch nit ens sechs, meng irzte Tour,

irjendwo nom Beusch, en Grupp me´m Herrn Pastuur.

Noh vier Stond wor et joot, doh han ich schwer jetoob:

„Ich will heim - will noheim - will noheim!“

Met vierzehn jeng et fott dann met d´r Scholl

irjends en de Eefel - de Stimmung wor janz doll.

Doch  jede Naach dat Spell, en däm Bett met Drohtjestell:

„Ich will heim - will noheim - will noheim!“

REFRAIN:

Ich weiss joh och nit, wie dat kütt,

Emmer wenn ich fott ben, treck et mich noheim zoröck

Denn han ich dann ming Fröngde en Zigglang nit jesinn -

dann moss ich heim, moss ich noheim, moss ich heim.

Jenau wie letztes Johr Costa del Sol

 Wedder, Wasser  schön, dä Strand wor wirklich doll.

Op eimohl wudd mir klor, dat Annakirmes wor:

„Ich will heim - will noheim - will noheim!“

Refrain

Joh mancher dä fiert fott et janze Johr

 irjendswo noh Süde, wo´t Sönnche schengk - na klor.

doch ich komm nit suwigg, denk an Fastelovendszigg:

„Ich will  heim - will noheim - will noheim!“

REFRAIN (Schlußzeilen 2x)

